ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի օգոստոսի 12-ի որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը  ՀՀԿԳՄՍՆԷԱՃԾՁԲ-21/39
ՀՀ կրթության, գիտության, մշակույթի և սպորտի նախարարության կարիքների արխիվային ծառայությունների ձեռքբերման նպատակով կազմակերպված ՀՀԿԳՄՍՆԷԱՃԾՁԲ-21/39 ծածկագրով էլեկտրոնային աճուրդի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2021 թվականի օգոստոսի 10-ին, ժամը 20:51-ին, eauction.armeps.am համակարգով ստացված հարցադրումները և դրանց վերաբերյալ 2021 թվականի օգոստոսի 12-ին  տրամադրված պարզաբանումները`

Հարցադրում N 1 
«Արխիվային գործի մասին» ՀՀ օրենքի (այսուհետ՝ Օրենք) 17-րդ հոդվածի 1-ին կետի համաձայն ԿԳՄՍ նախարարությունը համարվում է պետական արխիվի համալրման աղբյուր հիմնարկ և հետևաբար Օրենքի 15-րդ հոդվածի 1-ին կետի համապատասխան առաջացնում է Հայաստանի Հանրապետության արխիվային հավաքածուի` պետության սեփականություն համարվող փաստաթղթեր, որոնց մշտական պահպանությունը իրականացնում է պետական արխիվը։ ԿԳՄՍ նախարարության մշտական պահպանության գործերի պետական արխիվ հանձնման գործընթացը կարգավորվում է Օրենքի 18-րդ հոդվածի 1-ին և 19-րդ հոդվածի 1-ին կետերով, որտեղ մասնավորապես ասվում է, որ Հայաստանի Հանրապետության արխիվային հավաքածուի պետության սեփականություն համարվող փաստաթղթերը առավելագույնը 7 տարի հետո մշտական պահպանության են հանձնվում պետական արխիվ: Իսկ ՀՀ կառավարության 13․07․2017թ․ 884-ն որոշման հավելվածի 33-րդ կետի համաձայն նախարարության առաջարկության դեպքում կարող է իրականացվել Հայաստանի Հանրապետության արխիվային հավաքածուի փաստաթղթերի վաղաժամկետ մշտական պահպանություն, սակայն նույն կետի համաձայն ժամանակավոր պահպանության ենթակա գործերը, որոնք ընդգրկված չեն Հայաստանի Հանրապետության արխիվային հավաքածուի կազմում, պետական արխիվ պահպանության ընդունվում են պահատվության պայմանագրով։ Խնդրում եմ տալ պարզաբանում ՀՀԿԳՄՍՆԷԱՃԾՁԲ-21/39 ծածկագրով էլեկտրոնային աճուրդի հրավերի տեխնիկական բնութագրում տեղ գտած հետևյալ ձևակերպմանը․ «2016-2019թթ. մինչև մայիս ամիսը ներառյալ ժամանակավոր պահպանության ենթակա գործերի կապոցավորում և հանձնում Հայաստանի ազգային արխիվ», քանի որ առաջանում են հետևյալ հարցերը․ 1․ Արդյո՞ք «Հայաստանի ազգային արխիվ» ՊՈԱԿ-ի հետ կնքված է պահատվության պայմանագիր թե ոչ, 2․ Եթե կնքված չէ, ապա պատվիրատուն, որ փուլում է նախատեսում պահատվության պայմանագիր կնքել «Հայաստանի ազգային արխիվ» ՊՈԱԿ-ի հետ»։

Պարզաբանում N 1 
1. «2016-2019թթ. մինչև մայիս ամիսը ներառյալ ժամանակավոր պահպանության ենթակա գործերը «Հայաստանի ազգային արխիվ» ՊՈԱԿ հանձնելու վերաբերյալ պահատվության պայմանագրեր կնքված չեն:

2. Պահատվության պայմանագիրը կկնքվի տեխնիկական բնութագրով նախատեսված պահպանության ենթակա գործերի կապոցավորումն ավարտելուց հետո՝ 3 աշխատանքային օրվա ընթացքում»:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀԿԳՄՍՆԷԱՃԾՁԲ-21/39 ծածկագրով գնահատող հանձնաժողովի քարտուղար Աննա Սիմոնյանին:
Հեռախոս՝ 010 (599-656)
Էլեկոտրանային փոստ՝ anna.simonyan@escs.am

ՀՀԿԳՄՍՆԷԱՃԾՁԲ-21/39 ծածկագրով գնման ընթացակարգի գնահատող հանձնաժողով

